
DUE HANILYA DÉ NETS’ĘN 
NANADI HA NEBA HOɂɂĄSI

NEŁ SUGHUA NOŁTTH’ER 
HILE BEGHĄ ɂɂËSORUSı  
NıDHĘN DE NEBA HOɂɂĄSI

CANADA     NASK’ATHE T’ĄT’U  
DËNE DUÉ HALYA BETS’EDÍ HA HOɂĄ

Ku ɂeyı t’a ɂá bets’edí ha ɂası hųlı̨ sı 
ɂëdłaghe hats’edí ɂá? 
T’a ɂerıhtł’ıs nedhé Criminal Code bet’a sehoɂą k’e 
t’ą dëne godhé sekuı hotú boghédı ha yatı łą delá sı 
bek’e 18 beghaıye nądere dé hotıe boghedı hoɂą t’oho 
holnı̨ hodorelɂı̨h dé ba horená hılé nųt’á hoɂą. Ku t’oho 
bets’édı hadé dëne t’ą due halyá chu t’ą benalé nodher 
ghą holnı̨ hoɂą halyé hoɂą. Ɂëdırı ląt’é hats’edı ́sı: 

•		ku sekuı t’ą due halyá chu t’ą benalé nodher  
yeghą holnı̨ bıt’ası holnı̨ horelɂıh closed-circuit  
TV hoɂųsı k’é thedá horelɂı̨h dé ba hoɂąsı ́ 
ɂeyer huto ɂeyer yısı thedá horelɂı̨h dé ba hoɂą  
sı hoɂųsı thedá ha nųt’á hoɂą t’ą dëne beghą 
nayatı ́heɂı̨h ch’a. 

•	Dëne ghodhé t’ą due halyá sı chu t’ą dëne 
benalé nodher support person dëne yeł thedá 
ha horelɂı̨h dé ba hoɂąsı t’oho hoghelnı̨ ghą 
nųnı̨dher ba nųt’á hoɂą ba horená ch’a.  

Ku honesı ́ɂası net’ı̨ hadé dëne godhé ɂëdırı ba hołé 
hoɂą t’oho dëne due halyá chu t’ą benalé nodher sı ba 
sughuá halyé hoɂą:

•	Ku horelyų dëne ɂeyer dełtth’ı sı dëne t’a yısı 
dełtth’ı sı tı̨deł halyé ghonı̨ dëne Nayatı Koę yısı 
dëne godhé beł hoɂą hıjá dé chu t’ą due halyá chu 
t’ą benalé horelɂı̨le hoɂųsı̨ theda huto ɂası ts’ų 
theda ha ba nųt’a hoɂą dëne dayeɂı̨h ch’a t’ą 
yısı dełtth’ısı.

•	Ku nąnı dëne godhé t’ą due halya chu t’ą benalé 
nodher sı beyatıé tth’ı denı̨tł’ıs nałtsı k’é dëne 
ghą nayatı honıdhı ́ts’ęn thu ɂeyı t’oho dëne ghą 
nayatı bet’oreɂa ha dëne nalé thedá ch’a horelyų 
t’adı nı̨sı k’enayaltı ch’a; ɂeyı chu

•	Dëne ts’edarenı̨ dëne benerıltł’ıs tth’ı ha hoɂąsı 
t’oho dëne godhé holnı̨ ghą nųnı̨dher dé t’oho t’ą 
beghą nayatı ɂëdek’edı ́dé. 

Ku t’ą dëne due halyá t’a ba hoɂą! 
ɂëdırı ɂerıhtł’ıs nedhe t’ąt’u dëne hoghedı Canadian 
Victims Bill of Rights yatı nedhé holı̨ t’ąt’u sughua dëne 
hoghedı ́ha July 23, 2015 nęnę k’e holı̨ nı̨. Ku ɂëdırı 
ɂerıhtł’ıs nedhe k’ı t’ą dëne due halyá hu t’ą benalé 
nodher hu horelyų ɂësolyé huto due hets’edı ́ha hotıe 
boghedı hoɂą. Ku t’ą dëne due halya sı bets’edı horelɂıh 
de ba nųt’a hoɂą t’oho dëne ghą nayatı yısı. Ku ɂeyı t’ą 
dëne due halya ba hoɂą. Hotıe ɂesoné ch’a boghedı ́
hoɂą ɂeyı dëne k’ı. 

KU SEKUI DUE HALYÁ DÉ T’ĄT’U BETS’EDI HA  
ɁËDIRI HOɁĄSÍ



Ku t’ą dëne due halyá chu t’ą benalé 
nodher sı 18 beghaıyé nądere dé 
ɂëdłąt’u bets’edí ha hoɂą ɂëdırı  
ɂası ɂá?
Ku ɂeyı bası hadé dëne godhé horeké ba hoɂąsı t’ą 
dëne ghą nayałtı dëne prosecutor bets’edı ha. Ɂeyer dé 
ɂëyı dëne t’oke dëne nayatı ts’ı̨ dëne horeké ba hoɂąsı 
ɂëdırı t’ąt’u dëne godhé boghedı ́t’oho losı dëne ghą 
nayatı huk’e. Dëne yorelɂı̨h de t’oho losı tthęnę horeké 
ba hoɂąsı. 

Ku dëne godhe t’ą dëne due nolther heɂı̨h horelɂı̨le 
dé hoɂųsı theda ha ba nųt’a hoɂą, ɂeyer dé hoɂųsı TV 
k’e theda ha huto dëne yega thedá huto beyatıe naltsı 
tth’ı ba hoɂąsı neljer dé, ɂeyer dëne yısı ghadalana 
sı yeghǫɂá hoɂą kulı bet’a horená ghonı̨ dąnı̨dhęn 
dé koyılehılé tth’ı ghonı̨, bet’a sughua dëne nayatı ha 
horená ghonı̨ de. Ku t’ą beghą nayatı ɂëdek’edı ́dé, 
ɂeyı Court dëne Nayatı Koę hots’ı̨ dëne ɂëła dųne 
denets’edarenı ́hełɂa ha ba hoɂąsı dëne godhe horełker 

ha, ku dëne Nayatı Koę hots’ı̨ dëne ɂëładųne nı̨dhęn dé 
kolyé haılé t’ą dëne beghą nayatı dëne horełker ha due 
danı̨dhı̨ dé.

Ku t’oho dëne godhé holnı̨ nųnı̨dher dé t’ą dëne yısı 
dełłtth’ı benalé ha due dé hoɂųsı holnı ha nųt’a hoɂųsı 
theda, dne godhe 18 beghaıye nądere besudı ́hoɂą. Ku 
ɂeyı dëne Nayatı Koę hots’ı̨ dëne horelyų ɂası danełɂı̨h 
hoɂą beghą honı holé ch’a chu t’a yatı dëne hoghedı ́
gharé bek’enatsedé hoɂą dëne ɂësólyé ch’a ɂeyı hedı̨ 
dé. Hotıe besúdı hoɂąsı.

Ku t’ą dëne beghą nayatı sı ɂëdırı ɂası 
dézı yałtı ha ba hoɂą husą? 
Ku ɂëdırı ɂerıhtł’ıs nedhe Criminal Code t’a bet’a sehoɂą 
yatı k’e t’ahodı hadé dëne godhé hotıé boghedı ha 
hoɂąsı ́ɂeyı t’a hotıe holnı̨ ha ba nųt’á hoɂą neljer ch’a 
chu t’ą dëne beghą nayatı tth’ı besúkı hoɂą. Ku dëne 
Nayatı Koę tth’ı t’axą hots’ı̨ ɂedırı ɂası t’orełɂa hıle t’ą 
dëne beghą nayatı be horená ghonı̨ ch’a ɂëłtth’ı beghą 
nayatı hoɂą.

CANADA NASK’ATHE T’ĄT’U DËNE DU HALYA BETS’EDÍ HA HOɂĄ

Ku ɂëdłok’é ɂałų ɂëdırı hobasí yatı hųlı̨ ɂá? 
ɂa ɂı̨łąghe hutó dëne k’orı̨lyą dé ɂësolyá huto due halyá dé, bets’edı ha hoɂąsı.́ T’ok’e dëne naradé sı provınces huto 
terrıtorıes naı̨dher dé ɂëdırı ha. ɂałų ɂası beghą henęrı̨nı̨ horı̨lɂı̨h dé neba hoɂąsı. Ku ɂëdırı dënets’edı ɂësolyá dé 
Victim Services Directory dëne nadarełyá sı nets’eranı̨ t’ok’e hųlı̨ sı ɂeją tsątsąne benı̨ k’e nųlɂı̨h la:

http://www.justice.gc.ca/eng/cj-jp/victims-victimes/vsd-rsv/index.html

